
				এই পাতাটির মুদ্রণ সংশোধন করা প্রয়োজন। 
8 o o কল্পদ্রুম।
এক দিক দিয়া তাহাকে তেল করিয়া দিতেছে এবং এক দিক হইতে সেই লৌহ খণ্ডের মস্তকে টুপীর ন্যায় প্রস্তুত করিয়া দিতেছে। এইরূপে সমস্ত কাৰ্য্য শেষ হইলে কলটা সে লৌহখণ্ডকে ফেলিয়া দিয়া আবার যেন হৰ্ণ করিয়া খাদ্য দ্রব্যের আশা করিতেছে। নারায়ণ একদৃষ্টে কলটর প্রতি চাহিয়া থাকিয়া বরুণকে কহিলেন “ বরুণ, এ কলটর নাম কি ?
বরুণ। বোণ্ট মেকিং মেসিন অর্থাৎ গাড়ীর বোণ্ট প্রস্তুত করিবার কল । এই সপটর নাম স্প্রিং সপ অর্থাৎ ইস্পাতের দ্রব্যাদি প্রস্তুত করিবার দোকান। আর ওদিকে দেখ হুইল সপ অর্থাৎ গাড়ীর চাকা ঠিক হইল কি না তাহ পরীক্ষণ করার দোকান।
এখান হইতে সকলে কপার স্মিথ সপ দেখিতে যান এবং উপস্থিত হইয়া বরুণ কহেন “ এই সপের নাম কপার স্মিথ সপ অর্থাৎ তাম। কৰ্ম্মকারের দোকান ৷ ” এই দোকানে তামার দ্বারায় ইঞ্জিনের পাইপ ইত্যাদি প্রস্তুত হইয়া থাকে। ওদিকে দেখা যাচ্চে টিন স্মিথ সপ অর্থাৎ টন কামারের দোকান। ঐ দোকানে টন দ্বারায় লণ্ঠনাদি প্রস্তত হইতেছে। ঐ যে একটা বাবু কলম হাতে করিয়া বেড়াইতেছেন উনি টন কামারের বাবু।
এখান হইতে সকলে প্যাটারেণ সপ অর্থাৎ ফরম প্রস্তুতের দোকান দেখিয়া ব্রাস ফিনিসিং সপ অভিমুখে চলিলেন । উপস্থিত হইয়া দেখেন পিতল গলাইয়া জলবৎ তরল করিতেছে এবং কুলির সেই সমস্ত তরল পিতল বহন করিয়া লইয়া গিয়া ফরমায় ঢালিয়া আসিতেছে। বরুণ কহিলেন “ এই স্থানের নাম পিতলের ঢালাই ঘর।” ওদিকে দেখুন লোহ গলাইয়া ছাঁচে ঢালিতেছে। ঐ সপের নাম আইরণ ফাউণ্ডি, অর্থাৎ লৌহের ঢালাই ঘর। ” ইহার পর সকলে বয়লার সপ ও ড্রয়িং আফিস দেখিয়া ষ্টোর অর্থাৎ গুদাম ঘরের নিকটে যাইয়া উপস্থিত হইলেন। এবং বরুণ কছিলেন “ দেখুন পিতামহ, কারখানায় যে সমস্ত দ্রব্য প্রস্তুত হইয়া থাকে এই গুদামে আসিয়া জমিতেছে। এখানে পাট, চামড়া, তুলা, তৈল যাহা কিছু আবশ্যক সমস্তই প্রাপ্ত হওয়া যায়। ঐ যে বাৰু বসিয়া, গল্প করিতেছেন উনি তেল গুদামের বাবু। ”
এখান হইতে দেৰগণ প্রত্যাগমন করিবার সময় এক স্থানে উপস্থিত

